
1.1 Starfshópur í Barna- og Unglingastarfi Neskirkj u 2007-2008. 

Andrea Ösp Andradóttir 
Andrea er NeDó-ingur sem hefur verið viðloðandi 
unglingastarf kirkjunnar frá því fyrir fermingu. Hún starfaði 
fyrst launað hjá okkur á leikjanámskeiði síðastliðið sumar og 
reyndist afburða starfskraftur, samviskusöm, ábyrg og 
barngóð. Í vetur hefur hún verið launaður unglingaleiðtogi í 
sunnudagaskólanum og frá áramótum hefur hún starfað í 
Krakkaklúbbnum á fimmtudögum. Andrea er 17 ára gömul 

og stundar nám við MH. 
 

Alexandra Diljá Arnardóttir 
Alexandra, stundum nefnd ,,kirkjumúsin”, er 12 ára gömul og 

hefur tekið þátt í barnastarfi Neskirkju frá sex ára aldri. Hún var 
sjálboðaliði hjá okkur á leikjanámskeiði í sumar og hefur verið 

sjálfboðaliði í sunnudagaskólanum í vetur. Alexandra hefur 
gengið í gegnum margt þrátt fyrir ungan aldur og hefur í 

sunnudagaskólanum fundið vettvang þar sem hæfileikar hennar 
fá að njóta sín til fulls. 

 
Ari Agnarsson 
Ari starfar sem tónlistarkennari hjá Fjölmennt, 
fullorðinsfræðslu fatlaðra, og hefur veitt 
sunnudagaskólanum undirleik um árabil. 
 
 

Björg Jónsdóttir 
Björg er 6. árs læknanemi og hefur kennt sunnudagaskóla í 
Neskirkju í 3 ár en þar á undan sá hún um sunnudagaskóla 

Digraneskirkju. Björg er mjög hæfileikarík í barnastarfi og hefur 
verið kjölfesta sunnudagaskólans. 

 
Erla Björk Jónsdóttir 
Erla Björk er guðfræðinemi á 4.-5. ári sem hefur komið inn í 
barna- og unglinastarfið með fjölbreyttum hætti þegar þörf 
hefur verið á. Hún var fullrúi Dómkirkjunnar í NeDó starfinu 
fyrir áramót ásamt Þorvaldi Víðissyni, hefur starfað í 
Krakkaklúbbnum í vetur og leyst af í öllu barnastarfi 
kirkjunnar. 

 
 

Björn Thorarensen  
Björg Thorarensen tónlistarmaður  

er kórstjóri yngri barnakórsins. 

Gunnar Óli Markússon 
Gunnar Óli er á átjánda ári og hefur lokið leiðtogaskóla 

Þjóðkirkjunnar. Hann stefnir á iðnnám í haust. Gunnar var 
unglingaleiðtogi í yngri kórnum á haustönn.  

 
 
 
 
Jódís Káradóttir  
Jódís er BA í guðfræði og stundar framhaldsnám við 
guðfræðideild HÍ. Hún hefur starfað í 6 ára starfi kirkjunnar, auk 
þess að koma inn í aðra liði barnastarfsins þegar þörf hefur verið 
á.  
 

María Gunnlaugsdóttir 
María er guðfræðinemi á 2. ári sem hefur 

starfaði í 6 ára starfinu í vetur. María er sú eina í starfsliðinu sem 
kann á gítar og hefur spilamennska hennar verið mjög vinsæl meðal 

krakkanna í vetur. 
 
 

 
Óli Björn Vilhjálmsson 
Óli Björn er NeDó-ingur sem hefur verið 
viðloðandi barnastarf kirkjunnar frá blautu 
barnsbeini. Hann starfaði á sumarnámskeiðum 
kirkjunnar tvö sumur og var fyrir áramót 
launaður leiðtogi í Krakkaklúbbnum og TTT. 
Óli Björn er mjög hæfileikaríkur þegar kemur að 
því að stýra hópum og fékk mikið að njóta sín. 

Óli er á 18. ári og er að nema smíðar við FB, auk þess að vera afreksmaður í 
handbolta. Hann hefur lokið leiðtogaskólanum. 
 

Sigurvin Jónsson  
Sigurvin er guðfræðingur og hefur umsjón með barna- og 

unglingastarfi Neskirkju. 
 
 

 
Sunna Dóra Möller 
Sunna Dóra hefur starfað í barnastarfi 
Neskirkju í tæp tvö ár og hefur verið 
aðstoðar- umsjónarmanneskja í öllu 
barnastarfinu, utan sunnudagaskólans, í vetur. 
Sunna er að vinna að viðamiklu lokaverkefni 
við guðfræðideild HÍ.  

1.2 Dagskrá og starfslið í barnastarfi Neskirkju: 
(Tímar eru einungis fyrir starfið sjálft, ekki undirbúning og frágang) 

 
Leikskólaheimsóknir eru í fyrstu viku hvers mánaðar og eru í höndum Sigurvins 
Jónssonar, kl: 09:00-10:00 
 
Sun 11:00-12:00; Sunnudagaskóli Neskirkju 
 Sigurvin Jónsson (umsjón) 
 Björg Jónsdóttir 
 Andrea Ösp Andradóttir (unglingaleiðtogi) 
 Alexandra Diljá Arnardóttir (sjálfboðaliði)  
 
Mán 13:40-14:40; Starf fyrir 1. bekk Melaskóla 

Sunna Dóra Möller (umsjón) 
Jódís Káradóttir 
María Gunnlaugsdóttir 

 
Mán 14:30-15:10; Starf fyrir 1. bekk Grandaskóla 
 Sigurvin Jónsson 
 
Mán 15:30-16:30; Starf fyrir tíu til tólf ára börn 
 Sigurvin Jónsson (umsjón) 
 Sunna Dóra Möller 
 
Þri 14:30-15:10; Starf fyrir 2. bekk Grandaskóla 
 Sigurvin Jónsson 
 
Þri 17:30-19:30; Opið hús Neskirkju 
 Sigurvin Jónsson 
 
Þri 19:30-21:30; NeDó – unglingastarf Neskirkju og Dómkirkju 
Þri 19:30-21:30; Graduate NeDó – starf fyrir menntaskólaungmenni 
 Sigurvin Jónsson (umsjón) 

Sunna Dóra Möller  
 
Mið 14:30-15:30; Starf fyrir 2. bekk Melaskóla 
 Sigurvin Jónsson (umsjón) 
 Sunna Dóra Möller 
 
Fim 14:30-15:30; Starf fyrir 3. – 4. bekk. 
 Sigurvin Jónsson (umsjón) 
 Sunna Dóra Möller 
 Erla Björk Jónsdóttir 
 Andrea Ösp Andradóttir (unglingaleiðtogi) 

2. Hugmyndafræði og markmið BaUN. 
 

Í barna og unglingastarfi Neskirkju hef ég haft þrjú atriði að leiðarljósi sem 

umsjónarmaður. Í fyrsta lagi tel ég ofar öllu að þau börn sem sækja kirkjuna, eða fá 

heimsókn frá fulltrúa hennar, líði vel í starfinu. Þá sannfæringu hef ég af því að sækja 

sunnudagaskóla og fermingarfræðslu í Dómkirkjunni. Ég man lítið þá fræðslu sem ég 

hlaut þar, utan einstaka atriði, en ég man sannarlega hvernig mér leið í kirkjunni og í 

nærveru þeirra sem þar þjónuðu en sú vellíðan dró mig aftur að dyrum  kirkjunnar 

síðar meir.  

Í öðru lagi tel ég mikilvægt að áhersla sé á helgi, bæn, kyrrð og sálmasöng í 

öllu kirkjustarfi. Í Neskirkju er mikið samstarf á milli þeirra aðila sem sinna börnum í 

hverfinu og velferð barnanna er sameiginlegt markmið allra sem vinna með börn í 

skóla- og frístundastarfi. Kirkjan er hinsvegar eini trúarlegi vettvangurinn með aðgang 

að börnum hverfisins og það er því skylda hennar að rækta hið trúarlega sem of oft 

týnist í ómissandi félagsstarfi. Ég hef reynt að leggja mesta áherslu á hinar sígildu 

íslensku bænir og barnasálma í bland við nýrra efni.  

Loks hef ég nýtt fjölbreytta miðla til að kenna börnunum. Ég tek mikið af 

ljósmyndum og nota myndasíðu á internetinu til að gera starfið sýnilegt söfnuðinum 

og börnunum sjálfum en þeim finnst mjög gaman að geta skoðað myndir úr starfinu á 

netinu. Ég hef einnig unnið töluvert með stuttmyndir með öllum aldurshópum sem 

sækja kirkjuna. Í starfi með yngri hópum höfum við aðallega sviðsett biblíusögur, sem 

verða flóknari eftir því sem börnin verða eldri. Með eldri hópum hef ég unnið lengri 

myndir þar sem söguþráður er saminn frá grunni en byggir lauslega á biblíustefjum. 

Loks hef ég töluvert unnið með kvikmyndir í kirkjustarfinu með því að sýna myndir í 

hlutum (8-10 mín. í senn), ræða við börnin um stef í myndunum og tengja við 

trúarfræðsluna. Þannig hef ég unnið efni uppúr Pétri Pan og Gosa í yngri hópum og 

Narníu og Egypska Prinsinum í þeim eldri. 

Yfir vikuna taka rúmlega þrjú hundruð börn þátt í reglulegu starfi Neskirkju, 

barnastarfi, kóræfingum og leikskólaheimsóknum. En þá eru ótalin þau rúmlega 

hundrað fermingarungmenni sem með fjölskyldum sínum sækja reglulega fræðslu og 

helgihald á fermingarárinu og þau fjölmörgu börn sem sækja sunnudagaskólann 

okkar. Yfir árið er óhætt að fullyrða að yfirgnæfandi meirihluti barna í sókninni sæki 

kirkjuna allavega einu sinni á árinu, en á aðventunni heimsækja okkur allir skólar í 

sókninni og nær allir leikskólar.  

Neskirkja er miðlæg í nærumhverfi þeirra barna sem alast upp í Vesturbæ. Í 

fjölbreyttu starfi sínu er erindi kirkjunnar til barna ávallt það sama. Kirkjan boðar 

elsku Guðs. Þeirri elsku er í kirkjunni miðlað með því að skapa rými í helgidóminum 

þar sem börnum og fjölskyldum líður vel, með því að skapa vettvang til þjálfunar í að 

eiga gjöful samskipti við Guð og hvert annað gegnum söng og bænir og með fræðslu 

um biblíuna, trúararfinn og þá gjöf sem er frelsarinn Jesús Kristur.  

Trúaruppeldi skiptir máli og trúaruppeldi er í eðli sínu mikilvægt 

forvarnarstarf. Það barn sem elst upp við þá heimsmynd að að baki tilveru þess leynist 

máttug og kærleiksrík hönd Guðs getur óhrætt og óhullt tekið til starfa á vettvangi 

lífsins. Það barn sem 

lært hefur að leita til 

Guðs og hefur eignast 

samfélag við hann veit 

hvert leita á þegar 

erfiðleikar sækja að. 

Og það barn sem 

hefur þá sjálfsmynd 

að verð-gildi þess 

liggji í því að vera 

dýrmæt sköpun, 

óendanlega elskuð af 

Guði, verður ekki 

afvegaleitt á leiðinni 

til þroska. Þannig 

stuðlar trúar-uppeldi 

að því að ala upp 

jákvæð, sterk og 

gjöful ungmenni. 

Á starfsmannafundi með starfsfólki barnastarfsins í haust voru sett eftirfarandi 

markmið fyrir barnastarf kirkjunnar:  

 

Markmið í BaUN veturinn 2007-2008. 

 
�  Börnum, foreldrum og unglingum líður vel í kirkjun ni okkar 
�  Börnin læra að biðja saman, vera saman (og syngja saman) 
 Eigum bænastund þar sem börnin fá með virkum hætti að bera fram bænir 
  sínar og tengja bænirnar við messuhald kirkjunnar, t.d. hádegismessurnar. 
�  Fræðsla um Biblíuna, sögur úr Gamla testamentinu og Nýja testamentinu 
 Kynna þau fyrir biblíuarfinum  
 Leggja út siðfræði af sögunum 
 Fjalla um grunngildi á borð við virðingu og kærleika,   
 auk trúarlegra stefja á borð við trú, von ofl. 
�  Að tengja biblíuarfinn við menningu okkar. 
 Leggja áherslu á íslenska menningu og listir 
 Að kenna þeim bænir og kynna þau fyrir íslenskum bænarfi. 
�  Við leikum okkur saman 
 
Mismunandi nálganir: 
 
Forskólaaldur:  Brúður, sögur, bænir, leikir, söngvar. 
Fyrstu skólaár: Sögur, bænir, leikir, teiknimyndir, stuttmyndagerð og föndur. 
TTT og unglingar:  Samvera, bænir, verkefni og stuttmyndir, siðklemmur og 
umræður, leikir. 
 
Agamarkmið. 
 

Það að einherjum líði illa undan öðrum í starfinu verður ekki liðið. 
 

Einelti og neikvæð stríðni er aldrei í lagi. 
 

Ef einhver truflar starfið á þann hátt að ekki sé friður í stundinni verður sá/sú 
tekin út úr starfinu tímabundið. 

 
Sé truflunin viðvarandi verður viðkomandi vísað út en velkominn næst. 

3. Starf með leikskólum og börnum á forskólaaldri 
 

Starf með börnum á forskólaaldri er mjög mikilvægt en það er greinilegt í 

upphafi hvers vetrar að þau börn sem tengst hafa kirkjunni gegnum 

leikskólaheimsóknir eða sunnudagaskóla eiga mun auðveldar með að komast inn í 

barnastarfið í fyrsta bekk og hafa jákvæðara viðhorf til kirkjunnar.  

3.1  Leikskólaheimsóknir og samstarf við leikskóla.  
Í Neskirkjusókn eru 11 leikskólar og hefur það verið yfirlýst markmið 

kirkjunnar að sem flestir þeirra þiggi reglulega heimsókn frá kirkjunni. Starfsveturinn 

2006-2007 þáðu þrír leikskólar heimsókn frá kirkjunni á mánaðarlegum grunni, 

Grandaborg, Skerjagarður og Ægisborg, en í haust urðu mannaskipti á 

leikskólanum Ægisborg og telur núverandi leikskólastjóri að slíkar heimsóknir séu 

ekki við hæfi. Hún baðst því undan heimsóknum í upphafi vetrar en kom með börn sín 

í aðventuheimsókn til kirkjunnar og hefur nýtt húsnæði safnaðarheimilisins undir 

starfsmannaviðtöl. Ekki virðist því vera um að ræða almenna neikvæðni út í kirkjuna, 

heldur það viðhorf að trúarlegt starf eigi ekki heima innan leikskólans og vitnaði 

leikskólastjóri Ægisborgar í samtali okkar í skýrslu starfshóps um Samstarf skóla og 

trúar- og lífsskoðunarhópa frá 2007 en Þjóðkirkjan átti fulltrúa í þeim starfshópi.1 

Skýrslan er neikvæð í garð 

slíkra heimsókna þó að loku 

sé ekki skotið fyrir þær. Slík 

viðhorf virðast vera ríkjandi 

meðal leikskólastjóra í 

sókninni en hlutfall leikskóla 

sem þiggja heimsóknir frá 

Neskirkju er með lægsta móti 

miðað við önnur hverfi á 

höfuðborgarsvæðinu.  

 

                                                
1 Skýrsluna er að finna á vef menntasviðs 
http://www.rvk.is/Portaldata/1/Resources/skjol/svid/menntasvid/pdf_skjol/utgafur/leikskolar/ymislegt/
Sk_rsla_starfsh_ps_um_samstarf_skola_vid_tru-.pdf 

Skerjagarður er einkarekinn leikskóli með tvær deildir og er staðsettur í 

Skerjafirði. Þar er mikill vilji til samstarfs við kirkjuna enda eru bænir og sálmar hluti 

af daglegri venju barnanna á leikskólanum. Ég hef heimsótt Skerjagarð einu sinni í 

mánuði í vetur og mörg af þeim börnum hafa sótt sunnudagaskóla hjá okkur í 

kirkjunni. Grandaborg er stærri leikskóli með 63 börn á þremur deildum og hann er 

rekinn af Reykjarvíkurborg. Þar er einnig mikill samstarfsvilji við kirkjuna en á 

leikskólanum er mjög blandaður hópur af íslenskum börnum og börnum með erlendan 

uppruna og því er bænahaldi sleppt við leikskólaheimsóknir. Fræðslan er þó með 

sama móti á báðum leikskólum, ég kenni Biblíusögur, syng með þeim söngva og læt 

brúðurnar mína fjalla um gildi á borð við vináttu og virðingu á hátt sem börnin hafa 

gaman að. Í lok hverrrar stundar syng ég fyrir þau sígildan sálm og fræði þau aðeins 

um uppruna þeirra og inntak.  

Á aðventunni bauðst öllum leikskólum í sókninni að þiggja bókagjöf frá 

kirkjunni sem Kirkjuhúsið útbýr og líkt og undanfarin ár þáðu 9 leikskólar slíka gjöf. 

Þar að auki fengu þeir leikskólar sem eru í samstarfi við okkur að gjöf geisladisk 

Hafdísar Huldar, Englar í ullarsokkum, en sunnudagaskólalögin hennar hafa verið 

mjög vinsæl í sunnudagaskólanum og leikskólaheimsóknum. Sami fjöldi leikskóla 

þáði boð um að koma í helgistund í kirkjunni á aðventunni og lagðist starfsfólk 

kirkjunnar á eitt um að gera þá heimsókn sem veglegasta. Alls komu 350 

leikskólabörn til kirkju af leikskólunum Grandaborg, Vesturborg, Ægisborg, 

Mánagarði, Hagaborg, Gullborg, Skerjagarði og Sæborg en Leikgarður forfallaðist 

vegna veikinda starfsfólks og einstaka deildarstjórar 

af hinum leikskólunum óskuðu eftir að vera 

undanþegin. Prestar Neskirkju tóku á móti hópunum, 

starfsfólk barnastarfsins sagði jólaguðspjall og var 

með brúðuleikrit og Steingrímur organisti spilaði 

undir söng. Eftir stundina var öllum börnum boðið 

kakó og piparkökur frá kaffitorgi Neskirkju en mikil 

ánægja var meðal starfsfólks leikskólanna með það 

framtak. Börnin á Hagaborg höfðu safnað peningum 

handa bágstöddum fyrir jólin og afhentu sóknarpresti 

söfnunarbauk frá leikskólanum í heimsókn sinni. 

Á öðrum sviðum er mikill samstarfsvilji leikskólastjóra við kirkjuna og 

sérstaklega hef ég heyrt í samtölum mínum við þær að það sé mikill áhugi á samstarfi 

við gerð áfallaáætlana og að tengsl starfsfólksins við kirkjuna séu aukin, þá 

sérstaklega prestana. Í fyrra tók ég upp á því að halda fræðsludag fyrir starfsfólk 

leikskóla í samstarfi við Ingveldi Hrönn Björnsdóttur, leikskólaráðgjafa í Vesturgarði. 

Slíkir fræðsludagar hafa verið haldnir í Grafarvogskirkju um alllangt skeið og leitaði 

ég ráðlegginga hjá sr. Bjarna Þór um framkvæmd dagsins. Að ósk Vesturgarðs var 

leitað til samstarfs við 

Dómkirkjuna en Vesturgarður 

þjónustar leikskóla í sóknunum 

tveimur. Markmið dagsins í fyrra 

var að ræða um álag starfsfólks á 

leikskólum og sjálfstyrkingu en 

tveir fyrirlesarar héldu erindi, 

þau Halla Jónsdóttir lektor í KHÍ 

með erindi sem bar heitið ,,Í sátt og samlyndi” og sr. Petrína Mjöll Jóhannesdóttir 

með erindið ,,Það vex sem að er hlúð”. Erindin vöktu mikla lukku og var mikill 

áhugi meðal þáttakanda að dagurinn yrði endurtekinn. Sr. Þorvaldur Víðisson stýrði 

dagskrá ásamt mér, sr. Örn Bárður bauð gesti velkomna og sr. Sigurður Árni hélt 

helgistund í lokin þar sem beðið fyrir börnum og leikskólum í landinu.  

Í fyrra gafst þátttakendum tækifæri til að gefa álit sitt á deginum og koma með 

tillögur að næsta efni og voru margar sem sögðust vilja fá umfjöllun um fjölmenningu 

og leikskólann en það efni er leikskólunum hugleikið með vaxandi fjölda útlendinga í 

hverfinu. Í ár er stefnt á að halda slíkan dag laugardaginn 17. maí n.k. og þá verður 

þema dagsins m.a. fjölmenning og kirkjan. Einar Skúlason, framkvædastjóri 

Alþjóðahúss, mun koma og flytja erindi um fjölmenningu á Íslandi og María 

Ellingsen leikkona mun halda fræðslu um líkamstjáningu og samskipti sem nýtast 

mun á vettvangi leikskólanna. Líkt og í fyrra verða léttar veitingar í boði og við sr. 

Þorvaldur munum stýra dagskrá.  

3.2  Sunnudagaskóli Neskirkju 
 

Sunnudagaskólastarfið er helsti vettvangur leikskólabarna í kirkjunni og er það 

ómetanlegt tækifæri til helgihalds þar sem foreldrar eða ástvinir eru yfirleitt með 

börnunum. Metnaðarfullt sunnudagaskólastarf dregur fjölskyldur til kirkjunnar og er 

dýrmæt samverustund barna með ástvinum sínum í kirkjunni. Í sunnudagaskólanum 

hefur verið lögð áhersla á samfellu og stöðugleika í starfinu. Sunnudagaskólinn hófst 

02. september og ekki hefur verið sleppt úr sunnudegi í allan vetur en skólastarfi lýkur 

með vorferð 18. maí næstkomandi. Við höfum 

byggt á efni frá biskupsstofu í vetur og gefið 

þeim sem sækja skólann bækur og límmiða en 

þær samverur sem ekki er gert ráð fyrir í 

sunnudagaskólaefninu höfum við samið efni. 

Skólinn er vel mannaður hjá okkur. Björg 

Jónsdóttir og ég höfum umsjón með stundunum en okkur til aðstoðar eru Andrea Ösp 

Andradóttir unglingaleiðtogi og Alexandra Diljá Arnardóttir 12 ára sjálfboðaliði. 

Andrea er mjög hæfileikaríkur leiðtogi og kemur til með að geta haft umsjón með 

sunnudagaskóla von bráðar og Alexandra, sem hefur gengið í gegn um margt þrátt 

fyrir ungan aldur, verður öruggari að koma fram í sunnudagaskólanum með hverri 

vikunni sem líður. Ari Agnarsson tónlistarkennari sér um undirspil í 

sunnudagaskólanum. 

Á jólum og páskum er breytt út af vananum og haldnar sérstakar skemmtanir 

sem eiga sterka hefð í sókninni. Jólaskemmtun barnanna er haldin kl 16 á aðfangadag 

jóla og jólasveinar heimsækja jólatrésskemmtun barnanna á annan í jólum. Á 

páskadag er hátíðarstund með börnum og 

páskaeggjaleit á eftir. Vorferð barnastarfsins í fyrra 

var farin til Akraness þar sem byggðasafnið var 

skoðað og síðan grillaðar pylsur í íþróttahúsi en í ár 

er stefnt á að fara í Sandgerði og skoða safnkost 

þar. Sunnudagaskólinn er vel sóttur en þegar hæst 

lét komu yfir 100 börn og fullorðnir á stundirnar, 

meðalfjöldi er um 60 manns og fækkar nokkuð 

þegar líður á vorið.  

4. Starf með börnum á grunnskólaaldri 
 

Barnastarf Neskirkju er í samstarfi við bæði frístundaheimilin í sókninni. 

Samstarfinu er háttað á ólíka vegu, því börnin úr Melaskóla sækja kirkjuna heim en ég 

heimsæki frístundaheimili Grandaskóla. Við aldursskiptum starfinu í 1. bekkjar starf, 

2. bekkjar starf, 3.-4. bekkjar starf og loks 5.-7. bekkjar starf í Melaskóla, en í 

Grandaskóla er ekki boðið upp á kirkjustarf fyrir börn sem komin eru í 4. bekk og 

eldri, þó þau börn séu velkomin í starfið í Neskirkju. Kirkjustarfið er mjög vel sótt og 

flestir hóparnir telja um 35 börn. Í barnastarfinu hefur mér reynst vel að brjóta 

dagskránna reglulega upp en þau eru yfirleitt þreytt eftir mikla setu yfir daginn.  

Töluvert af eineltismálum hafa komið innfyrir dyr kirkjunnar og ég hef verið í 

góðu samstarfi við þjónustumiðstöð hverfisins um slík mál. Allt hverfið starfar eftir 

Olweus hugmyndafræðinni um viðbrögð við einelti, en aldurshópurinn í 5.-7. bekk 

hefur mér sýnst vera sérstaklega útsettur fyrir vanlíðan af hálfu eineltis. Einn mesti 

styrkleiki kirkjunnar í samstarfi við skóla, frístundaheimili og stuðningsaðila er að við 

tilheyrum hvorki goggunarröð Reykjavíkurborgar né skólakerfisins og mín reynsla er 

sú að kirkjan getur stytt boðleiðir í aðkomu að börnum sem eiga erfitt. 

4.0  Skráning í Rafræna Reykjavík 
 

Í upphafi vetrar tók Reykjarvíkurborg í notkun kerfi er kallast Rafræn 

Reykjavík en gegnum það geta foreldrar ráðstafað styrkjum vegna þáttöku barna í 

íþrótta og tómstundastarfi. Þó að barnastarf kirkjunnar sé börnunum að kostnaðarlausu 

eru kostir fólgnir í því að skrá þátttakendur í kerfi 

Reykjarvíkurborgar. Í fyrsta lagi gerir þáttaka í RR 

kirkjustarfið sýnilegra þeim foreldrum sem eiga 

börn í kirkjustarfi, þegar þau skrá sig inn á barn sitt 

sést að barn þeirra sækir reglulega starf hjá 

kirkjunni. Í öðru lagi er það í hag 

Reykjarvíkurborgar að halda utan um 

frístundaiðkun barna en rannsóknir hafa ítrekað 

sýnt fram á forvarnargildi skipulagðar 

tómstundaiðkunnar. Loks er fjárhagslegur 

ávinningur fyrir barnastarf kirkjunnar, því greitt er skráningargjald upp á 80.000 kr., 

auk 700 kr. fyrir hvert barn sem sækir starfið reglulega. Þessu fé er ætlað að mæta 

vinnuframlagi við skráningu inn í kerfið. 

4.1.1  Starf með börnum í 1. bekk Melaskóla 
 
 Starf með börnum í 1. bekk Melaskóla fer fram í kjallara Neskirkju á 

mánudögum strax eftir að kennslu lýkur, 13:30-14:30. Börnin eru sótt fyrir utan 

kennslustofur sínar og þeim fylgt yfir götuna í kirkjustarfið og þeim síðan skilað í 

Selið klukkutíma seinna. Umsjón með starfinu hefur Sunna Dóra Möller en henni til 

aðstoðar eru guðfræðinemarnir Jódís Káradóttir og María Gunnlaugsdóttir. Í upphafi 

vetrar skráðu 33 foreldrar börn sín í starfið en það hefur vaxið jafnt og þétt yfir 

veturinn og eru nú yfir 40 börn skráð. Ég hef reglulega verið með helgistund og 

fræðslu í upphafi starfs en þá bíður mín hópur 1. bekkinga í Grandaskóla. Starfið 

byggir upp á sögum úr biblíunni, útleggingu á teiknimyndunum um Pétur Pan og 

Gosa, bænum og söng. Starfið er síðan reglulega brotið upp með því að verðlauna 

börnin með vöfflum, leikjafundum ofl. María hefur spilað á gítar undir söng sem er 

mjög vinsælt hjá börnunum. Öllum er boðið upp á epli til að seðja sárasta hungrið. 

4.1.2  Starf með börnum í 1. bekk Grandaskóla 
 

Samstarf Undralands, frístundaheimilis Grandaskóla, og Neskirkju hefur verið 

víðtækt og fjölbreytt í vetur. Ég heimsæki börnin í 1. bekk Grandaskóla vikulega og er 

með fræðslu, helgistund og hef sýnt þeim teiknimyndirnar um Pétur Pan og Gosa. Öll 

börnin úr 1. bekk sem eru skráð í frístundaheimilið sækja kirkjustarfið reglulega, alls 

um 35 börn, en það er ekki mætingarskylda og því kjósa einstaka börn á stundum að 

taka ekki þátt. Þrisvar á árinu hefur hópnum verið boðið 

í kirkjuna en þá hefur verið kallað til rútu og 1. og 2. 

bekkur fengið að koma í heimsókn í kirkjuna. Starfsfólk 

barnastarfsins hefur þá verið með dagskrá fyrir börnin 

og eitthvert efni tekið fyrir. Þannig læra börnin að 

þekkja sína sóknarkirkju og kynnast því starfsfólki sem 

hér starfar. 

4.2.1  Starf með börnum í 2. bekk Melaskóla 
 
 Sjö ára starf í Neskirkju er á miðvikudögum kl. 14:30-15:30. Börn í öðrum 

bekk hafa mun meira rými til að velja hvað hentar þeim en þau sem eru að hefja 

skólagöngu og því hafa einhver börn tekið þátt tímabundið og önnur gert tilraunir með 

að hætta. Í upphafi árs skráðu 11 foreldrar börn sín í starfið en nokkur skörun var fyrir 

áramót við yngri barnakórinn sem æfði þá á sama tíma. Á miðri haustönn gerðum við 

tilraun til að samræma hópana þannig að þau sem vildu gætu tekið þátt í bæði kór og 

kirkju og fjölgaði nokkuð í starfinu við það. Nú á vorönn flutti yngri barnakórinn sig 

yfir á fimmtudaga með æfingar og er 

það mjög til bóta. Sem stendur eru 

um 15 sjö ára börn að sækja starfið 

vikulega. Dagskráin byggist upp á 

helgistundum, biblíusögum og 

fræðslu og tekin eru fyrstu skref í 

hópverkefnum og stuttmyndagerð. 

Hópurinn vann með ævintýri C.S. 

Lewis um Narníu á haustönn og með 

teiknimyndina um Móse, Egypski 

Prinsinn, á vorönn. 

4.2.2 Starf með börnum í 2. bekk Grandaskóla 
  

Í Undralandi eru skráð 29 börn í öðrum bekk og hafa þau öll tekið þátt í 

kirkjustarfinu í vetur að einhverju marki. Um 10-15 börn velja kirkjustarf í hverri viku 

en síðan fjölgar í hópnum þegar eitthvað spennandi er á boðstólnum og allir hafa 

komið með í heimsóknirnar í Neskirkju (en þær hafa verið þrjár). Börnin í öðrum 

bekk voru langflest í kirkjustarfi í fyrsta bekk og þekkja því vel til starfsins. Hópurinn 

kom einnig í heimsókn í sumar og þáði helgistund, pulsur og Svala hjá okkur Sunnu 

Dóru fyrir leikjanámskeið. Líkt og í Neskirkju hef ég sýnt í Grandaskóla Narníu og 

Egypska Prinsinn og lagt fræðslu útfrá þeim. Þar sem starfið fer fram í íþróttasal 

skólans hefur mikið verið farið í leiki á vetrinum og stöku sinnum hefur Jódís komið 

með mér og unnið með börnunum gegnum leiklist og leiki en hún er mjög 

hæfileikarík á því sviði.  

4.3 Starf með börnum í 3.-4. bekk (Krakkaklúbbur) 
 

 Krakkaklúbbur Neskirkju er virkasti og mest krefjandi hópur barnstarfsins en í 

honum sameinast tveir hópar sem byggðir voru upp í fyrra. Þessi aldurshópur er ólíkur 

þeim yngri að því leyti að starfið er alveg frjálst og við sækjum ekki börnin enda eru 

mörg þeirra hætt í frístundarheimili Melaskóla. Það er mjög misjafnt hversu mörg 

börn mæta á fundina, um 50 börn hafa tekið þátt í starfinu í vetur en meðalhópastærð 

er um 35 börn. Í hópnum eru mjög krefjandi einstaklingar og ekki hefur veitt af þeim 

fjölda leiðtoga sem starfað hafa í Krakkaklúbbnum í vetur. Leiðtogar eru auk 

umsjónarmanns, Sunna Dóra, Erla Björk og Andrea Ösp unglingaleiðtogi (Óli Björn 

Vilhjálmsson var unglingaleiðtogi á haustönn). Í Krakkaklúbbnum hef ég m.a. notað 

stuttmyndagerð sem leið til að miðla boðskap til barnanna og höfum við unnið í 

hópnum stuttmynd um píslarsöguna, Davíð og Golíat, dæmisögur Jesú auk 

tónlistarmyndbands við lag Hafdísar Huld um ,,Nóa og frú”. Líkt og í 2. bekkjar 

starfinu hef ég unnið með Narníu og Egypska Prinsinn í vetur en aldur þeirra gefur 

færi á mun dýpri fræðslu um þau stef sem rætt er um útfrá sögunum. Eldri hópurinn er 

fullur tilhlökkunar að byrja í TTT starfinu næsta haust, en ég hef sagt þeim að það sé 

mikið ,,fullorðinslegra” starf en Krakkaklúbburinn.  

4.4 Starf með börnum í 5.-7. bekk 
 
 Tíu til Tólf ára aldurinn er aldur sem mikið er rætt um meðal leiðtoga í 

æskulýðsstarfi kirkjunnar en mjög erfitt virðist vera að byggja upp hópa á þessum 

aldri. Í fyrravetur voru alls um 90 börn sem komu yfir veturinn í TTT starfið en aldrei 

náðist að byggja upp hóp lengur en mánuð í senn. Í vetur voru fyrir áramót innan við 

30 börn sem komu í starfið og eftir áramót hefur ekki tekist að fá börn til kirkjunnar í 

starfið. Eitt af því sem við höfum orðið vör á þessu aldursskeiði er að eineltishegðun 

er mjög sýnileg og teygjir anga sína langt út fyrir skólarýmið. Útfrá því unnum við 

stuttmynd síðastliðið vor með TTT hóp sem var nútíma útfærsla á sögunni af Jósef og 

bræðrum hans sem fjallar um einelti. Við gerð myndarinnar fræddum við um 

birtingarform og afleiðingar eineltis. Einhverjar kirkjur hafa skipt starfinu upp í tíu-

ellefu ára starf og haft starf fyrir 7. bekk sér sem væri alveg vert að skoða í Neskirkju. 

Einnig er vert að endurskoða tímasetningu þar sem starfið fer ekki fram strax að skóla 

loknum. 

 Nú á vordögum var efnt til ratleikjar í Vesturbæ með börnum í 5.-7. bekk og 

var það samstarfsverkefni Neskirkju, Vesturgarðs og Frostaskjóls. Yfirskrift 

ratleikjarins var ,,Þekktu þitt nærumhverfi” en lögð var áhersla á að börnin fengju nýja 

sýn á umhverfi þeirra með fræðslu um merka staði nálægt skólunum. Neskirkja sá um 

ratleikinn fyrir börn í Melaskóla og tóku alls sex bekkir þátt í honum. Endastöðin var í 

Neskirkju þar sem þau voru frædd um kirkjuna í hverfinu, starfsemin auglýst og þeim 

boðið að kveikja á kerti sem bæn. Verkefni sem þetta er mikilvægt til að gera kirkjuna 

sýnilega börnum hverfisins.  

5. Starf með ungmennum í gagnfræðaskóla 

5.1  Ungmenni á fermingaraldri 2 
 

Unglingastarf er mjög mikilvægt í kirkjunni, og þá sérstaklega fermingarstarf, 

en það er ótrúlegt tækifæri fyrir kirkjuna að fá meirihluta barna í 8. bekk og 

fjölskyldur þeirra til samfylgdar í heilt ár. Ég vil meina að sú venja sem hefur skapast 

hér á landi að börn hefji fermingarundirbúning í 8. bekk sé hárrétt vegna þess hversu 

mikið mótunarár þrettánda aldursárið er í lífi barnanna og hjá mörgum er þetta árið 

áður en byrjað er að fikta við áfengi, tóbak ofl. Á fermingarnámskeiði í Neskirkju 

síðastliðið sumar kenndum við Sunna Dóra, sem höfum umsjón með unglingastarfinu, 

og gafst þar dýrmætt tækifæri til að kynnast krökkunum. Einnig voru sex 

unglingaleiðtogar sem störfuðu við námskeiðið, sáu m.a. um kynningu á 

unglingastarfi kirkjunnar og sýndu krökkunum afrakstur af þeirra starfi, stuttmyndina 

Morð í Vesturbænum.3  Yfir veturinn koma fermingarungmennin inn í rými 

sunnudagaskólans til að vinna verkefni eftir messur og þar gefst tækifæri til að 

kynnast krökkunum betur. 

                                                
2 Myndin er tekin á fermingarnámskeiði í ágúst 2007. 
3 Hana má sjá á myndasíðu barnstarfsins (neskirkja.is) 

Í upphafi haustannar gengum við í alla bekki í 8. bekk í Hagaskóla og 

kynntum unglingastarfið og þá var skemmtilegt að sjá að langflest börnin þekktu 

okkur með nafni. Við fengum úthlutað rými á gangi Hagaskóla til að hengja upp 

auglýsingar og þar stilltum við upp plakötum til auglýsa starfsemi hverrar viku. Á 

haustönninni voru fermingarungmenni að sækja hjá okkur 8. bekkjar starfið en nú á 

vorönn hefur starf með þessum aldurshópi ekki komist á flug. Ein tilraun sem við 

gerðum í febrúar til að fá 8. bekkinga inn í starfið var að nota Hvernig líður þér? til að 

fá krakkana í starfið og kynntum við Febrúarmót ÆSKR sem beitu. Í Neskirkju er 

ekki farið í fermingarferð upp í Vatnaskóg, líkt og margar kirkjur gera, og því lögðum 

við Febrúarmótið upp sem leið fyrir þau til að kynnast þeim fallega stað. Á Hvernig 

líður þér? störfuðu sex NeDó-ingar sem voru með kynningu á unglingastarfinu og 

undirbjuggu metnaðarfullan fund fyrir 8. bekkingana á þriðjudeginum á eftir en þau 

skiluðu sér ekki. Fyrir næstu önn tel ég mikilvægt að finna leið til að tengja 

unglingastarfið með formlegri hætti fermingarfræðslunni, án þess þó að skyldumæting 

sé í NeDó yfir fermingarárið. 

5.1.1  Hvernig líður þér? 
Eitt af skemmtilegri verkefnum ársins er fræðslukvöld sem nefndist Hvernig 

líður þér? en hugmyndin að verkefninu kviknaði á fundi forvarnarnefndar 

Vesturbæjar, sem ég á sæti í fyrir hönd Neskirkju. Í umræðum þar kom fram að 

rannsóknir sýna mikla fylgni á milli líðan unglinga og líkur þeirra til að stunda 

áhættuhegðun. Ég fékk því Vesturgarð í samstarf við kirkjuna um að halda 

námskeiðsdag fyrir unglinga í Hagaskóla og foreldra þeirra til að fjalla um samskipti 

foreldra og unglinga um tilfinningar og líðan. Þær Helga Arnfríður, sálfræðingur í 

Vesturgarði, og Halla Frímannsdóttir stuðnings- og frístundaráðgjafi komu að 

verkefninu sem fulltrúar Vesturgarðs en við Rúnar Reynisson sáum um framkvæmd 

verkfefnisins af hálfu Neskirkju. Upphaflega var hugsunin að kalla til fermd 

ungmenni í 9. og 10. bekk og foreldra þeirra til kirkjunnar en sem prufuverkefni 

reyndist þægilegra að höfða til fjöskylda þess hóps ungmenna sem hingað sækja 

fermingarundirbúning. Námskeiðið var haldið að kvöldi fimmtudagsins 24. janúar og 

sóttu um 140 manns námskeiðið, foreldrar og ungmenni.  

Markmið fræðslukvöldsins var tvíþætt, annarsvegar að gefa börnum og 

foreldrum tækifæri til að upplifa helgistund í kirkjunni þar sem beðið er sérstaklega 

fyrir sambandi og samskiptum barna og unglinga og hinsvegar að veita börnum og 



 20 

foreldrum verkfæri til tjáskipta. Foreldrum gengur oft erfiðlega að nálgast börn sín um 

líðan þeirra, sérstaklega þegar mikil vanlíðan býr í brjósti unglinga. Unglingar þrá 

öðru fremur að tekið sé eftir líðan þeirra og að hún sé samþykkt og studd en skortir oft 

getu eða vilja til að tjá hana. Dagskráin byggðist upp á stuttri upphafsstund þar sem 

markmið dagsins og framkvæmd var kynnt af okkur Rúnari og Helga Arnfríður og 

Halla héldu stutta framsögu um líðan og samskipti. Að auki voru unglingaleiðtogar 

kirkjunnar með innslag um unglingastarf kirkjunnar og vitnisburð um mikilvægi þess 

fyrir sig. NeDó hópurinn hafði unnið stuttmynd í undirbúningi dagsins sem tekur fyrir 

reglur um útivistartíma og mismunandi sjónarmið foreldra og unglinga um þær og var 

það skemmtilegt tækifæri til umræðna í hópnum um reglur og foreldraást.4  

Að lokinni upphafsstund var skipt í hópa og unnin verkefni (sjá viðauka I) sem 

Helga Arnfríður og Halla Frímannsdóttir höfðu undirbúið. Tekist var á við 

siðklemmur í samskiptum unglinga og foreldra og þær viljandi hafðar það raunhæfar 

að ekki var hægt að gefa afgerandi lausnir. Hóparnir voru sex talsins og voru um 25-

30 manns í hverjum hóp, sem síðan var skipt í smærri umræðuhópa þar sem unglinar 

fengu ekki að vera með sínum foreldrum. Hópstjórn var í höndum umsjónarfólksins, 

auk Sunnu Dóru, en einn unglingaleiðtogi var í hverjum hópi til að aðstoða og leiða 

umræður. Milli verkefna var boðið upp á veitingar og í lok kvöldsins voru dregnar 

saman niðurstöður og haldin helgistund þar sem beðið var sérstaklega fyrir unglingum 

hverfisins.  

Mikil ánægja var með þetta námskeiðskvöld og til að mæla árangur um hvort 

samverustundin hafi komið að notum fyrir þátttakendur, voru þeir beðnir um að skila 

áliti um fræðslukvöldið. Margar gagnlegar athugasemdir komu fram og krökkunum 

fannst sérstaklega skemmtilegt að gera tilraunir með að víxla hlutverkum við aðra 

foreldra. Starfshópurinn er sem stendur að vinna skýrslu um verkefnið og ætlunin að 

kynna hana fyrir próföstum og yfirmönnum þjónustumiðstöðva en samstarf sem þetta 

sendir mjög sterk skilaboð til þeirra unglinga sem glíma við vanlíðan að í hverfinu sé 

stuðning að fá. 

                                                
4 Stuttmyndina er hægt að nálgast á myndasíðu barnastarfsins (Neskirkja.is). 

5.2  NeDó 
NeDó starfið í vetur hefur verið tímabil grósku en Neskirkja sinnir 

unglingastarfi í samstarfi við 

Dómkirkjuna og sækja það börn í 9. og 

10. bekk. Sú skemmtilega þróun hefur 

orðið á starfinu að ungmenni sem komin 

eru á 1. og 2. ár í framhaldsskóla sækja 

enn starfið staðfastlega og skilgreindi ég 

í upphafi vetrar starf fyrir 

framhaldsskólanema sérstaklega. Sá 

hópur hefur skilað sér í leiðtogaþjálfun 

kirkjunnar og eru að vaxa upp sem virkir 

leiðtogar í kirkjustarfinu í Neskirkju og Dómkirkju. Hluti þess hóps stefnir á að sækja 

kristilegt Evrópumót í Prag 2008. Önnur nýjung sem ég er að þróa er að hafa opið hús 

í kirkjunni á undan unglingastarfinu þar sem krakkarnir geta komið og nýtt sér 

safnaðarheimilið til að horfa á vídeó, hlusta á tónlist, fá sér snarl og spila. Á þessum 

stundum skapast oft dýrmæt sálgæslutækifæri sem ungmennin nýta til að ræða við 

okkur um þau mál sem þau eru að glíma við. 

5.2.1 Samstarf Neskirkju og Dómkirkju 
Hefð er fyrir samstarfi Neskirkju og Dómkirkju um unglingastarf kirkjunnar 

frá því árið 2000 þegar Bolli Pétur Bollason þáverandi æskulýðsfulltrúi Dómkirkju og 

Rúnar Reynisson og Sveinn Bjarki Tómasson umsjónarmenn unglingastarfs Neskirkju 

ákváðu að sameina æskulýðsfélög kirknanna, m.a. vegna þess að unglingarnir hafa 

gegnum tíðina flestir sótt Hagaskóla. Í haust var það eindreginn vilji minn að 

skilgreina starf fyrir unglinga á framhaldsskólaaldri, sem fékk vinnuheitið Graduate 

NeDó. Til að hafa markmið með starfinu bauð ég þeim ungmennum á 

framhaldsskólaaldri sem sýndu því áhuga að þiggja áfram þjónustu að taka þátt í 

Evrópumóti KFUM & K í Prag í ágúst næstkomandi og er 10 manna hópur að fara á 

mótið. Sú ferð er sérverkefni unglingastarfs Neskirkju. Alls hafa um 40 ungmenni sótt 

starfið reglulega en meðalfjöldi þáttakenda á hverjum NeDó fundi hefur verið um 15 

ungmenni, meirihluti þeirra á framhaldsskólaaldri. Aðsókn unglinga í 8.-10. bekk var 

dræmri en vonir stóðu til og hefur verið rætt um það óformlega á milli Neskirkju og 

Dómkirkju að endurskoða samstarf og starfshætti fyrir næsta vetur. Unglingastarfið 

hefur frá áramótum verið sinnt einvörðu af leiðtogum Neskirkju.  

5.2.2 Opið hús í Neskirkju 
Í haust gerði ég tilraunir með að hafa rými Neskirkju opið fyrir þá sem vildu 

frá 17:30 á þriðjudögum en dagskrá NeDó hefst kl 19:30 og stendur til 21:30. Ekki 

var þá skipulögð dagskrá en á boðstólnum voru veitingar og síðan var hægt að spila, 

spjalla, horfa á vídeó á breiðtjaldi eða hlusta á tónlist í vönduðum tækjakosti 

safnaðarheimilisins. Opna húsið var auglýst vikulega í Hagaskóla með auglýsingum 

um dagskrá kvöldsins. Yfirleitt sóttu það einhver þeirra ungmenna sem hingað sækja 

starf, þrjú til fjögur að meðaltali, og þáðu hjá mér snarl fyrir NeDó fundinn. Á þessum 

stundum gafst færi á innilegum samtölum um það sem þeim lá á hjarta og nýttu þau 

sér óspart tækifærið til samtals. Segja má að starfið hafi leitað upp en nú á vorönn hef 

ég notað tímann fyrir unglingastarfið til undirbúnings og frágang á skrifstofu minni. 

Ég fæ þó sjaldnast vinnufrið, því að unglingarnir koma iðulega við á leið sinni heim 

úr skóla til að spjalla og ræða málin og eru oft komin nokkuð áður en að starfið hefst. 

Þó að ekki hafi beinlínis fjölgað í starfinu við Opna húsið þá tel ég að ávextir þess hafi 

verið töluverðir hvað snertir tækifæri unglinganna til að sækja sálgæslu til kirkjunnar 

og finnast þau velkomin hingað. 

5.2.3 Samstarf NeDó og MeMe 
Til að festa tengsl krakkana við kirkjuna í sessi er mikilvægt að samskipti 

þeirra einskorðist ekki við okkur leiðtogana sem persónur, heldur að þau kynnist 

æskulýðsstarfi kirkjunnar á breiðari grundvelli. Það markmið næst með 

samstarfsverkefnum við ÆSKR, 

mótum ÆSKR og ÆSKÞ og 

vináttutengslum við önnur 

æskulýðsfélög. Vinátta NeDó við 

æskulýðsfélag Digraneskirkju, 

MeMe, er nánari en við önnur 

æskulýðsfélög og byggir það 

annarsvegar á nánu samstarfi okkar 

leiðtoganna og hinsvegar á vináttu 

sem myndast hefur á milli krakka í 

félögunum tveimur. Á liðnum vetri hafa æskulýðsfélögin leitt saman hesta sína 

þrisvar sinnum með formlegum hætti og er ein heimsókn eftir en MeMe stefnir á 

heimsókn í Neskirkju 13. maí. Í þessum heimsóknum höfum við skipulagt stærri 

atburði á borð við subbufund, Karíókíkeppni og leik um fordóma sem nefnir BaFa 

sem ég kynntist á ráðstefnu EYCE 2004. Þess utan sáum við Anna, forstjóri MeMe 

group, um skipulag febrúarmóts ÆSKR og var samstarf milli æskulýðsfélaganna á 

mótinu.5 

5.2.4 Landsmót ÆSKÞ 
Landsmót Æskulýðssambands Þjóðkirkjunnar var haldið helgina 19.-21. 

október og var það haldið á Hvammstanga að þessu sinni. Mótið var í alla staði hið 

veglegasta og á mótsnefndin og ÆSKÞ heiður skilið fyrir vandað mót. Þátttakendur 

voru ríflega þrjúhundruð á aldrinum 13-18 ára, auk leiðtoga, og var u.þ.b. helmingur 

frá höfuðborgarsvæðinu. NeDó, æskulýðsfélag kirkjunnar, var þar með hóp af 

ungmennum sem sýndu kirkjunni mikinn sóma með hátterni sínu. MeMe, 

æskulýðsfélag Digraneskirkju, hafði ekki tök á að sækja mótið að þessu sinni og því 

fengu nokkrir unglingar þaðan að slást í för með okkur. Fyrsta kvöldið var haldin 

samkoma og síðan var öllum boðið í sundlaugarpartý fram á nótt. Laugardagurinn var 

notaður í hópavinnu en þar var eitthvað í boði fyrir alla, fjallahópur, sönghópar, 

lestrarhópar, danshópar, stuttmyndagerð og hljómsveit. Á laugardagskvöldinu var 

slegið upp dansleik með hljómsveitinni Hvar er Mjallvít? og þar var öll hegðun svo 

prúð að sannarlega er hægt að taka þessi ungmenni kirkjunnar til fyrirmyndar. 

Klukkan 02 að nóttu fóru allir ballgestir í helgistund í kirkjunni þar sem Guð var 

lofaður í gleði fyrir háttinn. Á sunnudagsmorgninum var síðan öllum 

æskulýðsfélögum afhent nýja biblíuþýðingin af formanni Biblíufélagsins, Jóni 

Pálssyni, við messu í Hvammstangakirkju.  

5.2.5 Febrúarmót ÆSKR 
 Febrúarmót ÆSKR var haldið helgina 15.-17. febrúar í Vatnaskógi en 

umsjónarmaður barnastarfsins sat í mótsnefnd og sá ásamt nefndinni um mótstjórn. 

Mótsnefnd stýrði Dagný Halla Tómasdóttur, æskulýðsfulltrúa ÆSKR, og auk mín áttu 

sæti Anna Arnardóttir í Digraneskirkju og Grétar Halldór Gunnarsson guðfræðingur. 

Frá Neskirkju fór hópur unglinga og auk þeirra greiddi Neskirkja fyrir 5 eldri leiðtoga 

                                                
5 Á myndinni eru Anna forstjóri og sr. Þorvaldur Víðisson prestur í Dómkirkjunni í góðu fjöri á 
subbufundi í Neskirkju. 

til að starfa á mótinu. Ein af leiðtogum kirkjunnar Andrea Ösp Andradóttir stýrði 

hópastarfi á mótinu, þrátt fyrir að vera einungis 16 ára gömul. Hinir leiðtogarnir, Ísak 

Toma, Gunnar Óli Markússon, Óli Björn Vilhjálmsson og Guðjón Andri Reynisson 

sinntu ýmsum ábyrgðarhlutverkum á mótinu, sáu um dagskrárliði, sinntu svæfingu og 

næturvörslu og voru fyrst og fremst fyrirmyndir fyrir unglingana sem sóttu mótið. 

Mikil ánægja var með vinnuframlag þeirra og rausnarlegt framlag Neskirkju til 

mótsins. 

5.2.6 Stækkum táknin 
 Sjálfur stýrði ég hópi á Febrúarmóti  ÆSKR er nefndist stækkum táknin og 

var þar unglingum gefið tækifæri að skapa trúarlegt listaverk með aðferðum 

veggjalistar. Fyrirmynd þessa verkefnis er fengin frá Grafarvogskirkju en þar fór 

sóknarnefndin í samstarf við fimm ungmenni úr Borgarholtsskóla um að mála 

altarismynd með aðferðum veggjalistar. Ungmennin í Grafarvogi fengu nokkuð 

frjálsar hendur með efnisval en þeim var veittur aðgangur að efni um trúarlega 

táknfræði í myndlist. Altarismyndin sem varð til í þessu verkefni 2003 stendur enn í 

Grafarvogskirkju svo vel heppnuð þótti hún.  

Markmiðið með því að vinna með veggjalist er annarsvegar að fá ungt fólk til 

að hugsa um þann kraft sem er fólginn í trúarlegu myndmáli kristindómsins og 

hinsvegar til að skapa trúarleg listaverk sem höfða til síns jafningjahóps. Veggjalist er 

ekki nýtt listform en hún hefur sterkar rætur í menningu unglinga og þegar vel tekst til 

getur hún orðið til að byggja brýr á milli kirkjunnar og unglingamenningarinnar. Á 

tímum þar sem mikið er rætt um skemmdarverk sem unnin eru með veggjakroti tel ég 

mikilvægt að veita tækifæri til að beina krafti listsköpunarinnar í jákvæðan farveg.  

Í hópnum var byrjað með stuttu innleggi um trúarlegt táknmál í myndlist og 

þeim leyft að fletta bók Karls Sigurbjörnssonar Táknmál Trúarinnar. Afrakstur 

hópanna voru tvö listaverk (1,20x2,50m) sem túlkuðu á sinn hátt stækkun táknanna. 

Annað verkið vann með nafn Jesú og hitt með krossanna þrjá á Golgatahæð.6 Á 

lokastund mótsins á sunnudeginum voru verkin sýnd og útfrá þeim fjallað um táknmál 

trúar í Biblíunni og kristinni hefð. Myndirnar báru þess eðlilega merki að hónum var 

ætlaðar  þrjár klukkustundir til að vinna þær en það er draumur minn að vinna verk af 

þessum toga á mun vandaðri hátt. Á vorönn sótti ég um styrk í forvarnarsjóð 

Reykjarvíkurborgar til hálfs árs þróunarverkefni er bar heitið Altari Guðs og 

unglingamenning og fékk jákvæð viðbrögð frá forvarnarnefnd en var hafnað vegna 

stefnu Reykjarvíkurborgar um að styðja ekki við veggjalist eða veggjakrot á neinn 

hátt.  

5.2.6 Árshátíð NeDó 7 
 Þriðjudaginn 11. maí hélt unglingastarfið árshátíð og var hún öll hin 

veglegasta. Öllum gömlum NeDó-ingum var boðið til veislunnar og mættu þau sr. 

Hans Guðberg Alfreðsson fyrrum NeDó-leiðtogi og æskulýðsfulltrúi í Dómkirkjunni 

og Guðmunda Inga Gunnarsdóttir forveri minn í starfi hér. Töluvert var af krökkum á 

árshátíðinni sem höfðu sótt NeDó í gagnfræðiskóla en eru nú komin langt með 

framhaldsskóla og skapaðast þar vettvangur til að hitta gamla vini og sækja kirkjuna á 

ný. Sr. Guðni Már Harðarsson skólaprestur kom og 

var með uppistand og vakti mikla gleði eins og 

honum einum er lagið. Kaffitorg Neskirkju studdi 

veglega við árshátíðina með því að framreiða 

dýrindis nautakjötsrétt en krakkarnir greiddu fyrir 

máltíðina. Ég notaði tækifærið og tók vídeó af 

krökkunum og bað þau um að segja mér hvað stæði 

uppúr í minningunni frá NeDó. Efnið sem tekið var 

upp á árshátíðinni mun nýtast í kynningarmyndband 

fyrir NeDó starfið næsta vetur.  

                                                
6 Ljósmyndin á blaðsíðunni á undan er af síðarnefnda verkinu. 
7 Á myndinni sjást Sigurvin og Munda á árshátíð NeDó. 

5.2.7 Unglingaleiðtogar í starfi kirkjunnar 
 Þau ungmenni á framhaldsskólaaldri sem hingað sækja kirkju eru að vaxa upp 

sem sterkir og efnilegir leiðtogar fyrir kirkjuna. Á grunnnámskeiði leiðtoga eru nú þrír 

þáttakendur sem hafa sótt og sækja æskulýðsfélagið NeDó, þeir Ísak Toma, Óli Björn 

Vilhjálmsson og Viktor Stefánsson. Kirkjurnar tvær hafa verið duglegar að veita 

unglingunum hlutverk. Á sumarnámskeiðum í fyrra störfuðu 5 NeDó-ingar, þau 

Andrea Ösp Andradóttir, Diljá Þorkellsdóttir, Einar Ragnar Jónsson, Hanna Clara 

Minshull og Viktor Stefánsson og á fermingarnámskeiði störfuðu þau Andrea, Diljá, 

Viktor, Gunnar Óli Markúsarson og Ísak Toma. Diljá Rut Guðmundudóttir og Guðrún 

Johnson hafa séð um TTT starf í Dómkirkjunni og NeDó-leiðtogar fóru með hóp 

fermingarbarna frá Dómkirkjunni í Vatnskóg í vetur. Andrea Ösp hefur starfað í 

Sunnudagaskólanum og Krakkaklúbbnum, Óli Björn í TTT og Krakkaklúbbnum, 

Gunnar Óli í yngri barnakór Neskirkju. Viktor hefur verið sjálfboðaliði við messur á 

sunnudögum og er meðlimur í messuhóp safnaðarin. Loks hafa ungmennin tekið þátt í 

verkefnum á borð við Hvernig líður þér?, Bjartsýnisbuslinu og kvöldmessu sem stefnt 

er á að halda nú í maí.  

5.2.8 Unglingastarf Neskirkju og Evrópumót KFUM í P rag 
 Hópur unglinga úr unglingastarfinu stefnir á að sækja Evrópumót KFUM í 

Prag í ágúst á næsta ári. Mótið verður hið veglegasta en áætlað er að um 10.000 

manns komi til með að sækja mótið víðsvegar að úr álfunni og frá Íslandi eru að fara á 

annað hundrað manns. Frá Neskirkju er að fara 10 manna hópur og hafa þau verið 

dugleg að safna fé til ferðarinnar. Eitt af markmiðum okkar í söfnuninni hefur verið að 

tengja hópinn við messuhald safnaðarins en þau hafa myndað reglulega messuhóp og 

selt súpu og kökur til styrktar ferðarinnar í messukaffinu.  

Fyrir æskulýðsdaginn sem var 

haldinn 02. mars síðastliðinn voru 

ungmennin búin að baka lengstu 

súkkulaðiköku Vesturbæjar og söfnuðu 

áheitum til ferðarinnar. Afraksturinn var 

tæplega 7 metra löng kaka sem 

messugestum var boðið upp á í 

messukaffi. Baksturinn fór fram í 

kirkjunni og vöktu krakkarnir heila nótt 

við baksturinn. Framtakið vakti töluverða athygli og var fjallað um það í stóru 

dagblöðunum þremur, auk Vesturbæjarblaðsins. Björnsbakarí gaf unglingastarfinu allt 

hráefni sem til þurfti og kunnum við þeim miklar þakkir fyrir. Sóknarnefnd Neskirkju 

hefur einnig stutt rausnarlega við bakið á Pragförunum en hún hefur lagt til allt 

hráefni í súpugerð á sunnudögum auk þess að greiða laun fyrir ýmsa vinnu sem 

ungmennin hafa fengið að inna af hendi fyrir söfnuðinn.  

 7. Sumarnámskeið 
 

Síðastliðið sumar voru haldin fjögur leikjanámskeið í kirkjunni og er áætlað að 

halda jafn mörg í ár. Námskeiðin voru tvö í júnímánuði og tvö í ágúst en alls sóttu 56 

börn námskeiðin. Við Sunna Dóra höfðum umsjón með öllum námskeiðunum og á  

sumarnámskeiðum í fyrra störfuðu 5 unglingaleiðtogar sem greidd voru af Vinnuskóla 

Reykjavíkur. Töluvert annar hópur barna sótti leikjanámskeiðin en sækir barnastarfið 

yfir veturinn en tæplega helmingur barnanna var utan hverfis og einhver búsett 

erlendis. Mörg af þeim börnum í Vesturbænum sem sóttu sumarnámskeiðið skiluðu 

sér í kirkjustarfið í vetur. Megináherslur námskeiðanna hafa verið að börnunum líði 

vel í öruggu umhverfi Neskirkju, að þau fái reglulegt helgihald með sálmasöng, 

bænastundum og fræðslu og að þau fræðist um umhverfi sitt og þá staði sem 

heimsóttir eru. Þannig var m.a. farið í ferðir á náttúrugripasafn, hverasvæði í 

Hveragerði, Árbæjarsafn, húsdýragarð á Stokkseyri og slökkvistöðina á 

Reykjavíkurflugvelli 

svo eitthvað sé 

nefnt. Námskeiðin 

verða með svipuðu 

móti í ár og síðasta 

sumar en þau verða 

haldin í vikum 24-

25 og 32-33. Sunna 

Dóra mun hafa 

umsjón með síðari 

námskeiðunum þar 

sem ég verð í Prag.

8. Sérverkefni  

8.1 Samstarf BaUN og Vesturgarðs 
 
 Það er mikið þakkarefni sá samstarfsvilji sem er í Vesturbæ milli allra aðilla 

sem þar starfa og Vesturgarður, þjónustumiðstöð Vesturbæjar, gegnir þar gífurlega 

mikilvægu hlutverki. Ég er fulltrúi Neskirkju í vinnuhópum á vegum 

Reykjarvíkurborgar, Olweusarverkefni gegn einelti og forvarnaráætlun Vesturbæjar, 

auk þess að eiga samstarf við þá tengdum atburðum í hverfinu. Trausti Jónsson 

frístundaráðgjafi hefur verið minn helsti tengiliður við Vesturgarð en við erum í 

samstarfi um þá atburði sem BaUN tekur þátt í á hverfisvísu. Í barnastarfinu hafa 

komið upp fjölda mála sem ræða þarf um við fagfólk og höfum við mikið leitað til 

Helgu Arnfríðar sálfræðings um hvernig best sé að aðstoða einstaka börn. Hvernig 

líður þér? verkefninu sem lýst er hér að ofan hefur verið lýsandi dæmi um 

samstarfsviljann á milli Vesturgarðs og okkar en Vesturgarður hefur óskað eftir því að 

slík aðkoma að fermingarhópnum verði tvisvar á ári.  

8.2 Vetrarhátíð 
 
 Vetrarhátíð Reykjarvíkurborgar var haldin 07.-09. febrúar síðastliðinn og var 

Neskirkja í samstarfi við Vesturgarð um þrjú verkefni á vetrarhátíð, þó að tveimur 

þeirra hafi verið aflýst á síðustu stundu vegna óveðurs. Að frumkvæði Vesturgarðs var 

haldinn ratleikur í skólunum þremur, Melaskóla, Vesturbæjarskóla og Grandaskóla, 

sem nefndist Þekktu þitt nærumhverfi en Neskirkja sá um ratleikinn fyrir Melaskóla 

og gafst þar tækifæri til að bjóða 5.-7. bekkingum til kirkju með kennurum sínum. 

Vegna veðurs var ratleiknum frestað og hann framkvæmdur 29. febrúar síðastliðinn. 

Undirbúningur var langt á veg kominn með að mynda risastórt snjókorn á túni 

Neskirkju með öllum nemendum Hagaskóla og var búið að fá Do-Re-Mi til að sjá um 

tónlist við atburðinn og panta risa krana til að taka loftmynd af snjókorninu. Þeim 

atburði var aflýst vegna veðurs en mikill áhugi er hjá Vesturgarði og Ingibjörgu 

Jósefsdóttur skólastjóra Hagaskóla að reyna aftur að ári á Vetrarhátíð. Loks ætlaði 

sundlaug Vesturbæjar að standa fyrir salsa-sundi í samstarfi við Trausta hjá 

Vesturgarði og NeDó ungmennin en þeim atburði var líka aflýst vegna veðurs.  

8.3 Bjartsýnisbusl á sumardaginn fyrsta  
 

Um tvöhundruð manns mættu í sund að morgni sumardagsins fyrsta en þann 

dag býður Vesturbæjarlaugin öllum ókeypis í sund. Neskirkja, skátafélagið Ægisbúar 

og NeDó héldu utan um helgistund í lauginni og var mikil ánægja meðal 

sundlaugagesta með þessa uppákomu. Fyrir helgistundina var dreift plöstuðum 

appelsínugulum messuskrám sem flutu á vatninu á meðan Ari Agnarsson spilaði á 

harmonikku sumarlög fyrir sundlaugargesti. Sigurvin Jónsson æskulýðsfulltrúi hóf 

stundina með þeim orðum að sú bjartsýni sem fær þjóð svo norðarlega til að halda 

fyrsta sumardag um miðjan apríl er fullkomlega í takt við fagnaðarboðskap 

kirkjunnar, sem boðar páskasól og fagnaðaraugu á lífið. Eftir inngangsorðin var lesin 

vorbæn sr. Kristjáns Vals Ingólfssonar. Töluvert var sungið af sumarlögum og 

sálmum en skemmtilegast var að fylgjast með hópnum syngja Höfuð herðar, hné og 

tær í grunnu lauginni en seinni orðin heyrðust illa í kafi. Eftir helgistundina var farið í 

leiki í lauginni, boðhlaup í blautum peysum, sæhestakapphlaup og útgáfu af 

stórfiskaleik sem nefnist hákarl, hafmeyjar og marbendlar. Þegar sundlaugargestir 

komu uppúr biðu þeirra vöflur og djús í boði sunddeildar KR. Aðalsteinn Þorvaldsson 

guðfræðingur og skáti sá um stundina með okkur Sunnu Dóru og NeDó krakkar tóku 

þátt í að stýra leikjum. Er þetta annað árið sem haldin er helgistund í sundlaug 

Vesturbæjar á sumardaginn fyrsta.8  

                                                
8 Glögg augu geta greint á myndinni Ara Agnarsson, Sigurvin, sr. Þorvald Víðisson og sr. Sigfús 
Kristjánsson á bjartsýnisbusli 2007. Einnig sést Sigrid Österby heitin sitja á bekk við pottana en hún 
var mikill vinur Neskirkju og lagði stundinni lið með saumaðri sól.  

8.4 Lög unga fólksins í helgidómi Vesturbæjar 
 
 Unglingarnir sem hingað sækja starf hafa kallað eftir því í vetur að í Neskirkju 

séu haldnar kvöldmessur með tónlist sem höfðar meira til þeirra. Ein slík verður 

haldin nú í vor í samstarfi við sóknarnefndarformann Neskirkju en yfirskrift 

messunnar verður Litið UPP í prófum þar sem dagsetningin hittir á prófatíma hjá 

mjög mörgu skólafólki. Ég hef sótt um styrk í forvarnarsjóð Reykjavíkurborgar fyrir 

næsta haust fyrir tónlistarverkefni í kirkjunni. Markmið verkefnisins er að koma á fót 

unglingahljómsveit í Neskirkju, undir stjórn tónlistarmanns, sem samanstendur af 

unglingum í 8.-10. bekk. Um væri að ræða hóp af upprennandi tónlistarfólki sem 

spilar á hljóðfæri á borð við trommur, gítar, bassa og fleiri hljóðfæri sem til falla allt 

eftir framboði og áhuga. Síðan verður settur á fót sönghópur til að syngja með 

hljómsveitinni. Þáttakendur gætu verið allt upp í 12 ungmenni. Ungmennin verða 

frædd um kirkjulega tónlistarhefð gegnum aldirnar með sálmasöng í klaustrum og 

kirkjum, um gospelsöng og ýmsar birtingarmyndir lofgjörðar í nútímanum. Með 

leiðsögn fá þau síðan að vinna með þessar tónlistarhefðir til að skapa eigin rödd í 

tónlistarstarfi Neskirkju. 

Með þessu verkefni viljum við styrkja sýnileika kirkjunnar í menningu 

unglinga og að gera unglingamenningu sýnilegri í salarkynnum Neskirkju. Umsjón 

með verkefninu hefði unglingastarf Neskirkju en mögulegir samstarfsaðilar eru 

Frostaskjól, Vesturgarður, DoReMi, Hagaskóli ofl. Hlutverk samstarfsaðila er 

annarsvegar að mynda starfshóp um verkefnið sem styður við framkvæmd þess og 

hinsvegar að leita til stofnana í hverfinu um lán á hljóðfærum sem vantar til 

verkefnisins. Lengd verkefnisins er áætlað um 3 mánuðir (12 vikur) og mun hópurinn 

skila af sér tveimur kvöldmessum og veglegum lokatónleikum. Fenginn verður 

reyndur tónlistarmaður til að stýra verkefninu, auk launuðum leiðtoga á 

menntaskólaaldri sem hefur áhuga á tónlist. Stefnt er að hrinda verkefninu í 

framkvæmd á haustönn 2008 fáist styrkveiting til þess. Fyrstu skrefin eru að skipa 

starfshóp, finna framkvæmdaraðila fyrir verkefnið og finna áhugasama unglinga til 

þátttöku. Ákjósanlegast er að stefna á framkvæmd september til desember 2008 og 

lokatónleikum við upphaf aðventu. Beðið er svars um styrkveitingu. 



 31 

8.5 Sunnudagaskólahátíð í Reykjavíkurprófastsdæmi V estra 
 

Í Reykjavíkurprófastsdæmi Eystra hefur um fjögurra ára skeið verið haldin 

sunnudagaskólahátíð sem allar kirkjur prófastsdæmisins taka þátt í. Hefur hún verið 

hin veglegasta og 10. febrúar síðastliðinn komu á milli 750 og 800 manns í 

Grafarvogskirkju til hátíðarinnar. Nú á vordögum hafði ég samband við sr. Jón Dalbú 

Hróbjartsson prófast í Reykjarvíkurprófastsdæmi Vestra og óskaði eftir því að 

sambærilegri hátíð yrði komið á í prófastsdæminu á næsta ári. Prófastur lagði erindi 

mitt fyrir héraðsnefnd og úr varð að stofnaður hefur verið starfshópur um verkefnið 

sem ég á sæti í auk Dagnýjar Höllu Tómasdóttur æskulýðsfulltrúa ÆSKR og Erla 

Guðrún Arnmundsdóttir æskulýðsfulltrúa Háteigskirkju. Við bindum miklar vonir við 

sunnudagaskólahátíðina á næsta ári. 

9. Lokaorð 
 

Starf með börnum og unglingum í Neskirkju er fjölbreytt og blómlegt enda er 

mikið af börnum í Vesturbæ. Í Jóhannesarguðspjalli segir ,,Lítið upp og horfið á 

akrana, þeir eru hvítir til uppskeru”9 og þau orð eiga sannarlega við um 

Neskirkjusöfnuð. Hvert sem litið er í hverfinu eru ótal möguleikar til samstarfs og 

samvinnu um það markmið að hlúa að þeim ungmennum sem vaxa úr grasi í sókninni. 

Erindi kirkjunnar er að boða börnum hverfisins elsku Guðs og miðla þeirra elsku 

gegnum starf okkar á akrinum. Til þess verks fáum við notið hæfileika framúrskarandi 

starfsfólks sem tekið hefur ákvörðun um að fylgja Jesú og þjóna kirkjunni og ótrúlegs 

auðs unglingaleiðtoga. Við erum að sækja fram með djörfung, sem söfnuður og 

samfélag, til að ná eyrum og hjörtum nýrrar kynslóðar. Megi algóður Guð vaka yfir 

börnum og unglingum þessa lands.  

 

Sigurvin Jónsson  

 

________________________ 

Umsjónarmaður BaUN 

                                                
9 Jh 4.35, Biblían 1981. 

Viðauki I: Verkefnablöð á ,,Hvernig líður þér?” 
Höfundar: Helga Arnfríður og Halla Frímannsdóttir 

Dæmisögur 
Tilgangurinn með verkefninu er að draga fram skoðanir hvers annars, virða 
mismunandi álit og segja hvaða tilfinningar koma upp á yfirborðið þegar við erum að 
vinna sögurnar. 
 
SAGA I : 15 mín umræður/hópavinna 
Fjórtán ára táningur í Hagaskóla hann er hættur að virða útivistarreglur og kemur 
yfirleitt heim til sín á miðnætti. Þegar foreldri táningsins brýnir fyrir honum að mæta 
heim á réttum tíma, eiga þeir í rökræðum. Táningurinn segir: ,,vinir mínir mega vera 
til tólf, mér gengur ógeðslega vel í náminu og þú ert alltaf að segja að ég eigi að bera 
ábyrgð á sjálfum mér og ég mæti alltaf á réttum tíma í skólann“.  Foreldrið ber fyrir 
sig að samkvæmt landslögum megi táningurinn bara vera úti til klukkan 22. Foreldrið 
segist vera þreyttur á því að táningurinn mætir stundum ekki í kvöldmat og taki aldrei 
til í herberginu sínu. Foreldrið er vissulega ánægt með gott gengi táningsins í 
skólanum en afar óánægt með framkomu hans heima við. 
 
1. Er sanngjarnt að leyfa táningnum í dæmisögunni að vera úti fram yfir lögboðinn 
útivistartíma af því hann mætir alltaf á réttum tíma í skólann á morgnana og gengur 
vel í náminu. 
2. Eiga foreldrar að vernda táningana eða leyfa þeim að reka sig á?  
3. Hvernig heldur þú að foreldrinu í sögunni líði? 
4. Hvernig heldur þú að táningnum  í sögunni líði? 
 
SAGA II 15 mín umræður/hópavinna 
Fjórtán ára táningur í vesturbænum á sér þá forsögu að hafa verið lagður á einelti í 6. 
og 7. Bekk. Þegar táningurinn byrjar í Hagaskóla kemst hann inn í vinaklíku. 
Foreldrarnir eru mjög ánægðir með að táningurinn sé loks kominn aftur í vinahóp. 
Fyrir viku síðan fá foreldrarnir upphringingu frá öryggisverði í Kringlunni þar sem 
þeim er tilkynnt að táningurinn hafi verið gripinn við þjófnað ásamt tveimur vinum. 
Þegar foreldrarnir spyrja táninginn sinn afhverju hann hafi gert þetta. Táningurinn 
svavar að vinirnir hafi neytt hann til þess. Foreldarnir reiðast við þessi tilsvör og 
spyrja táninginn hvaða áhrif hann telji að stuldurinn geti haft á langþráð draumstarf í 
Skífunni í Kringlunni næsta sumar.  Foreldrarnir telja sig ávallt hafa lagt áherslu á 
sjálfstæði og traust í öllu uppeldi og eru því ráðvillt eftir þessa uppákomu.  
  
1. Hafa foreldrar tilhneigingu til þess stundum / oft,  að gera of mikið úr hlutum og 
atburðum sem viðkoma táningum?. 
2. Getur ein neikvæð hegðun „eyðilagt“ allt það jákvæða sem kom á undan og allt það 
jákvæða sem býr með einstaklingnum? 
3. Hvernig getur það sem þú aðhafðist sem unglingur haft áhrif á líf þitt þegar þú 
verður t.d. 25 ára.  
4. Hvernig heldur þú að foreldrinu í sögunni líði? 
5. Hvernig heldur þú að táningnum  í sögunni líði? 
6. Hvernig telur þú að þessi táningur geti aukið sjálfstraust sitt í framtíðinni? 


